
Hierdie vraestel bestaan uit 23 bladsye.
INSTRUKSIES EN INLIGTING
Lees die volgende instruksies noukeurig deur voordat jy die vrae beantwoord.

1. Moenie probeer om die hele vraestel deur te lees nie. Raadpleeg die inhoudsopgawe op die volgende bladsy en merk die nommers van die vrae van die voorgeskrewe werke wat jy die afgelope jaar bestudeer het.

2. Beantwoord TWEE vrae. Bestudeer die inhoudsopgawe vir die nodige inligting om die vrae te kies.
3. By die kontekstuele vrae moet die punte wat vir elke vraag toegeken is, as riglyn dien vir die lengte van jou antwoord.

4. Nommer jou antwoorde volgens die nommeringstelsel wat in die vraestel gebruik word.
5. Skryf netjies, duidelik en leesbaar.
INHOUD
Beantwoord TWEE VRAE: EEN VRAAG oor elke genre wat jy bestudeer het.
AFDELING A: ROMAN
Beantwoord EEN vraag (35 punte)

	Nr.
	TITEL
	Tipe
	Bladsy

	1
	Kringe in ’n bos – Dalene Matthee
	Opstel

OF
	4

	2
	Kringe in ’n bos – Dalene Matthee
	Kontekstueel

OF
	4

	3
	Die ongelooflike avonture van Hanna Hoekom – Marita van der Vyver
	Opstel

OF
	6

	4
	Die ongelooflike avonture van Hanna Hoekom – Marita van der Vyver
	Kontekstueel

OF
	7

	5
	Meeulanders – Esta Steyn
	Opstel

OF
	9

	6
	Meeulanders – Esta Steyn
	Kontekstueel
	9


AFDELING B: DRAMA

Beantwoord EEN vraag (35 punte)

	Nr.
	TITEL
	Tipe
	Bladsy

	7
	Paljas – Chris Barnard 
	Opstel

OF
	11

	8
	Paljas – Chris Barnard
	Kontekstueel

OF
	11

	9
	Poppie – Elsa Joubert
	Opstel

OF
	14

	10
	Poppie – Elsa Joubert
	Kontekstueel
	14


AFDELING C: KORTVERHALE: STORIEJOERNAAL

Beantwoord EEN vraag (35 punte)

	Nr.
	TITEL
	Tipe
	Bladsy

	11
	Mutsuku – Izak de Villiers
	Opstel

OF
	16

	12
	’n Beter lewe vir Mams – Otto-Sallies Zulfah
	Kontekstueel
	16


AFDELING D: POËSIE: VERSJOERNAAL

Beantwoord ENIGE TWEE vrae (2 x 17½ punte)

	Nr.
	TITEL
	Tipe
	Bladsy

	13
	Woonstelbewoner – Sheila Cussons
	Kontekstueel
	18

	14
	Talle tonge – Matthews Phosa
	Kontekstueel
	19

	15
	Melkkantien – Elisabeth Eybers 
	Kontekstueel
	21

	15
	So long Skipskop – David Kramer
	Kontekstueel
	22


AFDELING A: ROMAN
VRAAG 1

OPSTELVRAAG

Kringe in ’n bos – Dalene Matthee

1.1 Maska, ’n Outeniekwa, speel ’n belangrike rol in Saul se lewe.

1.1.1
Beskryf in ongeveer 120 – 130 woorde die verhouding tussen Saul en


Maska. 
1.1.2 Verwys ook na die besondere band tussen Saul en Maska met betrekking 
tot Oupoot.









    (20)

1.2 Maska praat van Saul se dier-broer, wat wys op ’n vreemde, geheimsinnige

band tussen Saul en Oupoot. 

Gee ’n beskrywing van Saul se eerste ontmoeting met Oupoot in ongeveer


100 – 120 woorde.
(15)



[35]

OF

VRAAG 2

KONTEKSTUELE VRAE
Kringe in ’n bos – Dalene Matthee
Lees die volgende uittreksels en beantwoord die vrae oor elkeen.
1
’n Paar keer deur die dag wou hy omdraai en teruggaan, maar elke keer het Freek Terblans se gesig hom laat voortsoek na ’n teken van Oupoot. Nie dat die ou ivoordief ’n oulap se omgee of steur werd sou wees as hy hom in die Bos moes raakloop nie; dis die geweer wat Freek dra wat hom met al groter onrus laat voortsoek …

2
     Kort duskant die plek waar hulle die slag die groot kalander afgekap het, besluit hy om slaapplek vir die nag te soek, en kry dit in ’n holte tussen ’n witpeer en ’n assegaai waar die onderbos dik onder ’n man se moeë lyf sal wees.

3
     In die laaste lig van die dag trek hy sy klere uit en loop in die koel water van die Homtini in. Dis soos ou lafenis waarvan sy liggaam al byna vergeet het … Die hele dag was vol ou dinge.

2.1 Volgens paragraaf 1 wou Saul ’n paar keer omdraai en teruggaan. Waarheen


wou hy teruggaan?
(1)

2.2
Watter nuus van ou Maska het Saul laat terugkeer na die Bos?
(3)

2.3
Waarom wil Saul self vir Oupoot skiet?
(1)

2.4
Gee TWEE redes waarom Saul oortuig is dat Oupoot onskuldig is.
(2)

2.5 Haal TWEE woorde uit paragraaf 1 aan wat aandui dat Saul nie baie

lief was vir Freek Terblans nie.
(1)

2.6 Kies die antwoord wat die beste pas. Skryf net die letter langs die vraagnommer neer.


Die geweer wat Freek gedra het, het Saul onrustig gemaak, omdat …

A
Freek ’n swak jagter was en Oupoot net sou kwes.

B
Freek die olifant sommer van die kant af sal skiet en dan sal Oupoot


moontlik net ly.

C
Freek nie ’n genadige kopskoot sou skiet nie en dit vir Oupoot 



net ’n vernederende dood sal wees en dan sal hy net ly.
(1)

2.7 Terwyl Saul in die koel water van die Homtini inloop, dink hy: “die hele


dag was vol ou dinge.” Wat dink jy het Saul daarmee bedoel?
(2)

2.8 Wat beteken ’n “oulap” (paragraaf 1)? Verduidelik die betekenis met 

verwysing na bostaande uittreksel.






      (2)
Maar al sou sy ma nog geleef het, sou sy nie op die dag van sy verjaarsdag vir vleiskos kon sorg nie; hulle het te ver van die huis af gekap. Hulle sou ook nie kon huis toe gaan nie, want die houtkoper op die dorp was haastig vir die hout. Sy pa het gesê die man sê die hele land wag vir waens; die mense trek van oral af agter diamante aan in die land op en die wamakers wag vir hout! Omtrent al wat hout is vir alles kom uit hierdie bos.

2.9 Volgens bostaande uittreksel het Saul verjaar. Hoe oud was Saul met 

hierdie verjaarsdag? Kies die korrekte antwoord en skryf dit neer:

(nege/twaalf/veertien)
(1)
2.10 Hoe weet die leser dat Saul se ma reeds dood is? Haal ’n sin uit die


uittreksel aan om jou antwoord te bewys.
  (1)

2.11
Aan watter siekte is Saul se ma en suster oorlede?
(1)

2.12
Watter ander naam het die bosmense vir hierdie siekte gegee?
(1)

2.13 Van Saul se ma word daar min vertel, maar hy het TWEE belangrike 
vaardighede by haar geleer. Wat was dit?





      (2)

2.14 Is die volgende stelling WAAR of ONWAAR?

Saul het Oupoot die eerste keer gesien in sy tiende jaar net na sy ma en

suster se dood by Diepwalle.
(1)

2.15
Gee ’n rede vir jou antwoord op Vraag 2.14.
(1)
2.16 Die eerste ontmoeting tussen Saul en Oupoot het belangrike indrukke op


Saul gemaak. Verduidelik wat hierdie indrukke was.
(3)

2.17 Stem jy saam met Saul se siening dat Oupoot hulle nie gejaag het nie omdat


hy geweet het van sy ma en Sara se dood? Motiveer jou antwoord.
(2)
2.18 Hoe het die bosmense, volgens hulle tradisie, iemand se verjaarsdag


gevier?
(1)

2.19 Watter plan het Saul toe gemaak om hierdie tradisie op sy verjaarsdag

voort te sit?
(1)

2.20 Dié plan van Saul het daartoe gelei dat hy nou anders begin dink het as


wat sy pa-hulle (die houtkappers) geglo het. Verduidelik wat gebeur het


en wat sy gevoelens was.
(5)

2.21 Het jy simpatie met Saul se gevoelens na sy ontdekking? Wat sou jou


reaksie wees?
(2)

OF
VRAAG 3

OPSTELVRAAG

Die ongelooflike avonture van Hanna Hoekom – Marita van der Vyver

’n Mens leer Hanna op verskillende maniere ken. Ten spyte van haar voortdurende 
vraag, “Hoekom?”, is sy eintlik ’n baie interessante karakter.

Skryf ’n opstel van 250 – 300 woorde in antwoord op die volgende: 
3.1  
Gee ’n volledige karakterskets van Hanna. 
3.2  
Verduidelik of Hanna se karakter ontwikkel in die loop van die verhaal.
3.3  
Watter boodskap het die Hanna-karakter vir jou?
[35]

OF
VRAAG 4

KONTEKSTUELE VRAE

Lees die volgende uittreksels en beantwoord die vrae oor elkeen.

Nee. Ek wil oor stralende geluk skryf. Miskien omdat my eie lewe

so ’n tekort aan stralende geluk het.


Vat nou maar my ma se nuutste verspotte plan. Mana Minnaar


het nog nooit ’n tekort aan simpel idees gehad nie, maar hierdie


een is sowaar simpel verby. Sy het besluit sy wil ’n wittebrood hou

 – vir die eerste keer in haar lewe – maar dit sal nie ’n gewone,


normale wittebrood wees nie. Ek sê mos sy glo nie aan normaal nie.
4.1
Watter soort verteller word in hierdie roman gebruik?
(1)

4.2 Haal ’n sin uit die uittreksel aan wat aandui dat die “wittebrood” anders


gaan wees.
(1)

4.3 Wie wil Mana almal saamneem op dié wittebrood en wat wil sy met die 

wittebrood bereik?
  (2)

4.4 Kies die korrekte antwoord en skryf dit neer.
Wie het die volgende woorde gesê? “Dis nie ’n vakansie nie. Dis ’n strafkamp!”
(Tibo/Amos/Yann/Gavin)
(1)

4.5
Hoe weet die leser dat Hanna nie baie opgewonde is oor hierdie wittbroods- vakansie nie? Motiveer jou antwoord met ’n rede uit die paragraaf.
(2)

4.6 Noem twee persone wat tydens die wittebroodsvakansie vir die gesin


sou kom kuier.
(2)

4.7
Is Hanna opgewonde oor die besoek van haar biologiese pa? Beskryf haar gevoelens.
(2)

4.8 Hanna sê in die uittreksel dat sy in haar eie lewe ’n tekort aan stralende 

geluk het.

Gee TWEE redes waarom sy nie so gelukkig is nie.
(2)

4.9 Is die volgende stellings WAAR of ONWAAR?

Motiveer jou antwoord met redes.

4.9.1
Mana is ’n konserwatiewe ma wat ’n onderwyseres is.
(2)
4.9.2
Hanna is baie bly sy lewe nie in die vorige eeu nie.
(2)
4.9.3
Hanna hou baie van moerkoffie wat in ’n meelsak op ’n koolstoof gemaak is.
(2)

4.10
Som die verhouding tussen Hanna en haar stiefpa (Beyers) in drie sinne op.
(3)


Fabienne sal nie prentjies nodig hê om haar lewe te verduidelik nie.


Fabienne se lewe is ’n reguit lyn van geluk. Glinsterend soos skoon glas.

4.11
Verduidelik watter rol Fabienne in hierdie “verhaal” van Hanna speel.
(2)

4.12
Trek (teken) twee kolomme en vergelyk Hanna en Fabienne se lewens met betrekking tot hulle gesinne en woonplekke.
(4)

4.13 Hoe interpreteer jy die volgende woorde van Hanna?

“Ek voel soos ’n skildery (soms ’n middelmatige skildery, soms ’n
mislukking, nooit juis ’n kunswerk nie).”
(1)
4.14
Wat sou jy sê is die belangrikste oomblik in Hanna se lewe?
(1)

4.15
Wat het aanleiding gegee tot die aanbreek van dié belangrike oomblik


in Hanna se lewe? Verduidelik.
(2)

4.16 In hierdie roman wil die verteller ’n belangrike lewenswaarheid aan die


leser oordra. Vat hierdie lewenswaarheid in een volsin saam.
(1)

4.17
Met watter aspek in Hanna se lewe kan jy identifiseer? Bespreek kortliks.
(2)



[35]

OF

VRAAG 5

OPSTELVRAAG

Meeulanders – Esta Steyn

Skryf ’n opstel van 250 – 300 woorde oor die innerlike stryd en soeke na persoonlike vervulling van die volgende karakters in Meeulanders:
5.1 Ryna (ongeveer 80 woorde)

5.2 Jacob (ongeveer 80 woorde)

5.3 Elsabet (ongeveer 100 woorde)
[35]

OF

VRAAG 6

KONTEKSTUELE VRAE

Meeulanders – Esta Steyn

Lees die volgende uittreksel en beantwoord die vrae wat volg.

Hy moes nie Schalk ingesleep het nie

……..………….………………………..………….………………………..

“Moenie met Skalla by my kom nie, Pa. As hy nie daardie aand met sy 

dronk gat agter die stuur ingeklim het nie, was Sheila nooit in ’n rolstoel nie. 

Dan was ons hele lewe anders. En dan het ek ’n normale huwelik gehad. 

In elk geval, as Pa nie wil hê Elsabet moet in die hotel tuisgaan nie, kan ek 

haar die woonstel aanbied.”

6.1
Tussen watter twee persone vind dié gesprek plaas?
(2)

6.2
In watter opsig verskil Skalla en sy broer van mekaar?
(2)

6.3
Is die volgende stelling WAAR of ONWAAR?


“Albei broers is ewe skelm.”
(1)

6.4
Motiveer jou antwoord op Vraag 6.3.
(2)

6.5
Wie is Sheila en hoekom het sy gesterf?
(2)

6.6
Lees weer die uittreksel. Waar pas Elsabet in?
(2)

6.7
“Hy’s ’n eenkant-mens en Meeuland is in sy murg. Hy dink die wêreld kan

hom nie hier bykom nie. Nee, nie die wêreld nie … die Blanckenbergs.”

6.7.1
Van wie word hier gepraat?
(1)

6.7.2
Stem jy saam met dié siening van Elsabet? Motiveer jou antwoord.
(2)

6.8  
Elsabet verlaat die eiland (Meeuland).
6.8.1
Gee TWEE redes vir haar besluit.
(2)

6.8.2 Haar besluit om Meeuland te verlaat het vier direkte gevolge gehad.


Noem enige TWEE.
(2)

6.9 Twilight is Elsabet se Burgerbandradionaam. Waar het sy moontlik 


dié naam vandaan gekry?
(1)

6.10
Bestudeer die volgende aanhalings. Dui by elke aanhaling aan wie die


woorde gesê het en verduidelik waarom dit gesê is.

6.10.1
“My saak is my saak.”
(2)

6.10.2
“Twilight hat hys toe gekom, kaptein.”
(2)

6.10.3
“Ons moet ’n boom plant.”
(2)

6.11
Skalla en Jacob het ’n lang geskiedenis van konflik gehad.

6.11.1
Verduidelik wat die rede vir dié langdurige konfliksituasie was.
(3)

6.11.2
Wat het ’n keerpunt in die konfliksituasie gebring?
(1)

6.11.3
Beskryf kortliks wat die uiteinde van Skalla en Jacob se konflik was.
(2)

6.11.4
Dink jy dat Skalla en Jacob se optrede teenoor mekaar aanvaarbaar is?


Was daar nie dalk ’n ander oplossing nie? Gee jou mening.
(3)

6.12 Voltooi die volgende stelling deur die korrekte antwoord te kies. Skryf net


die letter van die korrekte antwoord neer.


Die boodskap en tema van hierdie verhaal kan só verwoord word:

A
Al die karakters voel hulle moet ’n geheim bewaar.

B
Die karakters besef liefde maak die swaarkry ligter.


      

C
Die liefde is ’n voortdurende energie.




      

D
Om geheime te bewaar is nie noodwendig die regte oplossing nie.
      (1)


[35]









TOTAAL AFDELING A: 35
AFDELING B: DRAMA
VRAAG 7

OPSTELVRAAG

Paljas – Chris Barnard

Op ’n klein, verlate spoorwegstasie woon die McDonalds. Hierdie gesinslede het
elkeen hulle eie hartseer en frustrasie. Tot daar op ’n dag ’n sirkustrein aankom
en hulle almal se lewens verander.
Skryf ’n opstel van 250 – 300 woorde waarin jy die volgende aspekte bespreek:
7.1 Elke gesinslid – Hendrik, Katrien, Emma en Willem – se hartseer en


frustrasie.
(20)

7.2
Die verandering wat Manuel, die nar, in die lewens van die McDonaldgesin 

bring.
(15)


[35]

OF

VRAAG 8

KONTEKSTUELE VRAE

Paljas – Chris Barnard

Lees die volgende uittreksels en beantwoord die vrae oor elkeen.


Hendrik is op die stasieperron besig met iets.

Willem gaan staan tien meter van sy pa en wuif vir hom.

HENDRIK:
O nee, nie so nie. Sê! (Die kind hou aan wuif met ’n oop handpalm.)


Sê, Willem. (Dringend, maar nie onvriendelik nie.) Sê “tot siens, Pa”.



Die kind sien die goudgeel skoolbus aankom. Hy wys vir sy pa.

HENDRIK:
Ja, ek sien. (Hy stap heeltyd nader.) Sê gou. (Die kind begin


wegbeweeg, maar Hendrik gryp sy elmboog.) Sê gou – sê “tot siens, Pa”.



Die bus stop al.


En Willem ruk los en hardloop. En heeltyd waai hy oor sy skouer vir sy pa.



Hy hardloop oor die spoor.



Hendrik staan en kyk hoe hy in die bus klim. En die bus ry in die 


vroeë môrelig in.

Die bus is nog nie heeltemal weg nie wanneer ’n bakkie van



dieselfde kant verskyn waar die bus vandaan gekom het. Dis



Frans Lombard se groen bakkie. Hendrik sien hoe die bakkie



oor die spoor swenk en werf toe ry. En Hendrik posisioneer



homself só dat hy ongemerk kan sien wat op die werf aangaan.

8.1
Wat is Hendrik McDonald se beroep?
(1)

8.2
Waarom is dit vir Hendrik lekker op hierdie stasietjie?
(1)

8.3
Waarom wuif Willem net vir sy pa maar sê niks?
(1)
8.4 By die skool tree die kinders vreemd op teenoor Willem. Wat doen hulle


en om watter rede doen hulle dit?
(2)

8.5 Hoe weet die leser dat Hendrik nie ’n oplossing vir Willem se probleem het


nie? Haal een sin uit die uittreksel aan as bewys.
(1)

8.6
“Dis Frans Lombard se groen bakkie.”
8.6.1
Wie is Frans Lombard?
(1)

8.6.2 Gee EEN rede waarom Hendrik homself só posisioneer dat hy die werf


kan sien.
(2)

8.7 
Hendrik: “Nie ’n dooie donnerse woord nie!”


              “Haai, wat de hel dink jy doen jy?”
(2)

8.7.1 Verduidelik die karaktereienskap van Hendrik McDonald wat in die 

bostaande woorde uit die teks uitgebeeld word.
8.7.2
Onder watter omstandighede het Hendrik so opgetree?
(1)

8.7.3 Dink jy hierdie woorde en optrede van Hendrik is regverdigbaar?


Motiveer jou antwoord.
(2)

8.7.4 Uit bostaande woorde van Hendrik kom die leser agter dat hy net soos 

die ander gesinslede gefrustreerd is en met innerlike konflik worstel.

Som die redes vir Hendrik se ongelukkigheid in VIER volsinne op.
(4)
8.7.5
Waarom is die dialoog in ’n drama baie belangrik?
(1)


FRANS:
Sal dit al wees?

KATRIEN:
Ja, wat.


Frans kyk vir Emma en Emma staar reguit terug na hom toe. 

Dan steek hy die geld in sy hempsak en kyk vir Katrien. 

FRANS:
Sien julle later.


Hy gaan uit. En Katrien gaan staan in die deur en kyk hom agterna.

Emma staan nog steeds roerloos vir haar ma en kyk. Katrien draai

om en gaan maak die blik toe waaruit sy die geld gehaal het,

en bêre dit op die rak. Sy vat een van die appels en hap daaraan.

Wanneer sy omdraai, sien sy Emma staan vir haar en kyk. Dis


duidelik: Emma hou nie van Frans nie. Emma loop.

8.8 Die leser kan agterkom dat Emma net soos Hendrik nie van Frans hou


nie. Wat sou haar rede wees?
(1)

8.9
Noem TWEE dinge wat Katrien baie ongelukkig maak.
(2)

8.10
Is die volgende stellings WAAR of ONWAAR? Motiveer al jou antwoorde.

8.10.1
Die finale klimaks (hoogtepunt) van die drama is die volstruisdans.
(2)

8.10.2
Katrien soek ontvlugting in ’n buite-egtelike verhouding met Nollie Kemp.
(2)
8.10.3
Ou dokter dink dat Willem met die maan gepla is.
(2)

8.11 Hendrik is bekommerd dat Emma nie gou sal trou nie, omdat sy so


“weghol vir al wat ’n broek is”.

Hoekom dink jy het Emma so gereageer?
(2)

8.12 Manuel is die sentrale figuur in die verhaal. Waar pas hy in en hoekom


speel hy ’n belangrike rol in die drama? 
(4)

8.13 By watter karakter in hierdie drama (verhaal) lê jou simpatie? Motiveer


jou antwoord.
(1)



[35]

OF

VRAAG 9

OPSTELVRAAG

Poppie – Elsa Joubert

“Die apartheidswette het baie mense, onder andere ook Poppie, laat ly, maar

dis eers die jongeres soos Jakkie wat regtig iets daaraan gedoen het om ’n
beter lewe vir sy mense te kry.”

Skryf na aanleiding van hierdie aanhaling ’n opstel van 250 – 300 woorde waarin
jy ’n karakterbeskrywing gee van Jakkie, asook sy aandeel om ’n beter lewe vir sy mense te kry.
[35]
OF
VRAAG 10

KONTEKSTUELE VRAE

Poppie – Elsa Joubert

Lees die onderstaande uittreksels en beantwoord die vrae oor elkeen.
DERDE TONEEL

STONE
(plaas sy arm om haar skouers). Toe kom die ding dat



hulle nou vir ons sê, ons moet nou gaan waarnatoe ons wil,



maar ons Xhosa-mense moet net weg uit Lambertsbaai uit.

JAKKIE
Die mense was baie ontevrede.

MOSIE
(spring driftig op, loop heen en weer, beweeg na Stone en Poppie).


Ek gaan nie hierso weg nie. Ek het hier grootgeraak … ek werk



by die garage en ek leer by die Union College. Bhuti Mbatane het twaalf



jaar in Lambertsbaai gewerk en voor dié tyd in Lüderitzbucht. Waarnatoe


moet hy nou gaan?

POPPIE
(aan Mama). En Ouma … en my kindjie se graftes?



Wie sal vir hulle versorg?

MAMA
Waar gaan ons huis kry? (Ad lib.)

10.1 Waarom word Poppie en haar mense gedwing om Lambertsbaai te


verlaat?
(2)
10.2
“Die mense was baie ontevrede.”
10.2.1
Volgens die uittreksel is Poppie en haar mense baie ontsteld. Wat alles


het hulle só ontstel dat hulle rebelleer?
(3)

10.2.2 Is Poppie en haar mense se opstandigheid geregverdig? Gee jou eie


mening.
(2)

10.3 Beskryf kortliks in jou eie woorde hoe die mense gedwing is om hulle huise 

te verlaat.
  (2)
10.4
Waarheen moes Poppie en haar gesin nou trek?
(1)

10.5
Gee DRIE redes waarom Poppie besluit het om vir eers in Lambertsbaai


aan te bly.
(3)

10.6 Poppie se huwelik met Stone het haar lewe later baie ingewikkeld


gemaak. Verduidelik hoe dit haar lewe beïnvloed het.
(2)

10.7 Watter van die volgende karaktertrekke identifiseer jy as Poppie s’n?

Skryf net die korrekte letters neer.


A
Lojaal


B
Familievas


C
Opstandig


D
Presies








     (2)
10.8 Poppie besef sy kan nie meer in Lambertsbaai bly nie. Beskryf die


omstandighede wat haar dit laat besef het.
(4)

10.9
Van watter ontstellende wet hoor Poppie as sy in die Kaap aankom?
(1)

10.10
Verduidelik hoe hierdie wet haar lewe verder deurmekaar maak.
(3)

10.11
Watter verskil is daar tussen Poppie se permit en haar broers s’n?
(2)

10.12
Gee TWEE redes waarom die dialoog in hierdie drama so belangrik is.
(2)

10.13
Sê of die volgende stellings WAAR of ONWAAR is.

Gee ’n rede vir jou antwoord.

10.13.1
  Jakkie is die antagonis in die drama.
(2)
10.13.2   Poppie word ’n slagoffer van ’n onmenslike stelsel wat haar 


  ’n hawelose mens maak.






     (2)

10.14 Stem jy saam dat Poppie die simbool of verteenwoordiger van

duisende ander vroue is? Motiveer jou antwoord.
  (2)



[35]

TOTAAL AFDELING B: 35
OF

AFDELING C: KORTVERHALE

STORIEJOERNAAL

VRAAG 11

OPSTELVRAAG

Mutsuku – Izak de Villiers

Gebruik die volgende besprekingspunte en skryf ’n opstel van 250 – 300 woorde.

· Gee ’n beskrywing van meneer Ndou se karakter.
· Die ruimte waarin meneer Ndou se lewe afspeel.

· Konflik en meneer Ndou se hantering daarvan.
· Die boodskap of lewenswaarheid wat hierdie verhaal vir elke leser het.
[35]

OF

VRAAG 12

KONTEKSTUELE VRAE

’n Beter lewe vir Mams – Otto-Sallies Zulfah

Lees die onderstaande uittreksel en beantwoord dan die vrae wat volg.



Liewe Mams


Om te sê ek is jammer sal nie eerlik wees nie. Ek maak geen



verskonings vir my lewe nie. Ek het hard na goeie werk gesoek, Mams



weet self. My loon was net genoeg vir huur, lig en water. Wat van kos? 



Aan die begin het die besigheid my baie gepla en ek wou ophou, maar


toe sien ek vir die eerste keer hoe gelukkig Yusuf en Yakoob is. Niemand



het hulle meer geterg oor hul flenterskoene nie.
12.1 Hierdie is ’n brief van Solly aan sy ma. Waar was Solly toe hy hierdie


brief geskryf het?
(1)

12.2
Waarom het hy die brief geskryf?
(2)

12.3
Voltooi die sin met die korrekte woord.

Die hooffiguur in dié verhaal is Solly, ’n jong … .
(1)

12.4 Op skool het Solly baie drome vir sy toekoms gehad. Noem DRIE van


hierdie drome.
(3)

12.5

Aan die begin van die verhaal word daar genoem dat Solly met belangrike probleme geworstel het. Beskryf hierdie probleme.
(4)

12.6 Is die volgende stelling WAAR of ONWAAR? 

Al Solly se drome het waar geword.
(1)

12.7
Motiveer jou antwoord op Vraag 12.6 volledig.




      (2)
12.8 
Verduidelik die innerlike konflik wat Solly op pad werk toe ervaar as


almal dreig met stakings en geweld.
(3)
12.9 Saby sê vir Solly hoe hy vyfduisend rand kan maak.

12.9.1
Hoe reageer Solly op dié voorstel van Sabu?
(3)

12.9.2 Verduidelik wat jy van die keuse dink wat Solly op Sabu se

voorstel maak.
(4)

12.9.3 Solly se ma reageer nie soos die leser sou verwag nie. Som haar


reaksie in EEN sin op.
(2)

12.9.4 Dink jy dat haar reaksie geregverdig was? Motiveer jou antwoord deur


te sê wat jý in so ’n situasie sou doen.
(2)

12.10 Is die volgende stelling WAAR of ONWAAR? 


“Die tekens van smokkelary was orals in die huis sigbaar.”


      (1)

12.11
Gee TWEE redes vir jou antwoord op Vraag 12.10.
  (2)
12.12 
“In dié verhaal is heelwat ironie.” Bewys dié stelling met TWEE voorbeelde


van ironie.
(2)

12.13 
Dink aan die slot van die verhaal. Met wie het jy die meeste simpatie –


Solly of sy ma? Motiveer jou antwoord.
(2)



[35]









TOTAAL AFDELING C: 35
AFDELING D: POËSIE

Beantwoord enige TWEE van die volgende vrae (gedigte).
VRAAG 13

KONTEKSTUELE VRAE

Lees die onderstaande gedig en beantwoord die vrae wat volg.


Woonstelbewoner – Sheila Cussons
1 Laat ek my seëninge tel

2 Byvoorbeeld, wat hoor ek nou, wat kan

3 my trillende aandag my vertel?

4 Gesuis van verkeer op straat;
5 die hartbreekroep van ’n inkblou voël

6 waarvan ek die naam nog moet leer;
7 die klein klikgeluidjie by tussenpose

8 van my stoof wat my herinner

9 dat iets daarop prut. En, dat die energieke dag

10 nou nag toe staan.

11 Saam net welkom in my oor

12 en wat ek knersend kalm probeer om skoon te hoor

13 dwarsdeur, bo-oor

14 die beleg van my sinne tot in my skedel

15 van daardie TV-ding langsaan.

13.1
Wie is die spreker in die gedig?
(1)

13.2 Hoe weet jy dat dit die spreker self is wat in ’n woonstel bly? Bewys

jou antwoord met ’n aanhaling.
(1)

13.3 Verduidelik wat “seëninge” is en waarom die spreker haar seëninge


moet tel.
(2)

13.4
Gee TWEE voorbeelde uit die gedig wat vir die leser sê dat die spreker se gehoorsintuig veral aktief is.
(2)

13.5
Noem al die seëninge wat die spreker hoor.
(4)

13.6 Gee EEN voorbeeld van die volgende digterlike tegnieke in die gedig:
13.6.1 personifikasie

13.6.2 onomatopee

13.6.3 metafoor

13.6.4 enjambement

13.6.5 assonansie
(5)

13.7 Kies die korrekte antwoord deur net die letter neer te skryf.

“knersend kalm” is ’n voorbeeld van ’n …

A
kontras/antitese.
B
herhaling.
C
oksimoron.
D
onomatopee.








     (1)

13.8 Dink jy dit is ’n goeie gedig? Wat leer die gedig jou? Gee ’n kritiese


beoordeling van die gedig in jou eie woorde. 




(1½)













[17½]
OF

VRAAG 14

KONTEKSTUELE VRAE

Lees die onderstaande gedig en beantwoord die vrae wat volg.


Talle tonge – Matthews Phosa
1 Talle tonge het ek

2 een tong op ’n gegewe oomblik

3 ’n heuningtong

4 ’n bitter tong

5 ’n tong stomp

6 genoeg om te swyg

7 my skerp tong klap

8 klap soos ‘n sweep

9 en keep diep en laat bloei

10 my suur tong brand

11 brand soos asyn

12 en laat krimp inmekaar en skend
13 Talle tonge het ek

14 een tong op ’n gegewe oomblik

15 ’n tong om te sny

16 ’n tong om te salf

17 Ek het talle tonge

14.1
Wie is die spreker in die gedig?
(1)

1.4.2 Is die volgende stellings WAAR of ONWAAR? Gee ’n rede vir jou


antwoord.

14.2.1
Die spreker sien die mens se tong as oorwegend negatief.
(2)

14.2.2
Die tema word alreeds in die titel saamgevat.
(2)

14.3 Gee EEN voorbeeld van die volgende digterlike tegnieke in die gedig:
14.3.1
vergelyking
(1)

14.3.2
kontras (antitese)
(1)

14.3.3
metafoor
(1)

14.4
Watter uitwerking kan ’n skerp tong op ’n mens hê?
   (1½)
14.5
In strofe 3 en 4 word die voegwoord “en” herhaal. Wat is die funksie


hiervan?
(1)

14.6 Verduidelik die implisiete betekenis van die woord “heuningtong” in


strofe 2.
(2)

14.7 Gee EEN voorbeeld van alliterasie en EEN van assonansie in die gedig.


Haal die versreëls aan en dui dit duidelik aan deur ’n blokkie om die


klanke te trek.
(2)
14.8 Kies die korrekte antwoord. Skryf net die letter van die korrekte


antwoord neer.


’n Suur tong beteken jy …


A
versprei haat en veroorsaak hartseer met jou tong.


B
is beledigend en venynig met jou tong.


C
praat kwaad van ander mense.

D
sê lelike, nors en onvriendelike dinge omdat jy ’n slegte humeur het.      (1)

14.9 Ons het in hierdie gedig te doen met ’n eerstepersoonsverteller, maar


tog het die gedig vir alle mense waarde. Bespreek hierdie stelling krities.
(2)












            [17½]
OF

VRAAG 15

Lees die onderstaande gedig en beantwoord die vrae wat volg.


      Melkkantien – Elisabeth Eybers
1 Wat soek sy hier waar alles glim, die vrou,

2 verweer en afgewater, kneukels rooi,

3 soos die tamatiesap waarom hul klou?

4 Tussen die kelnerinne, opgetooi,

5 met jong gesigte, almal leeg en hard,

6 wat soek sy hier, so afgesloof en stroef,

7 in haar verrimpelde gelaat die smart

8 van anders en alleen wees saamgeskroef?

9 Vir sóveel powerheid is daar geen troos:

10 ek vat die vol glas lomp en sê, ek soek

11 na ’n apteker, dalk kan sy my help?

12 Sy stoot die vaal haartoutjies terug, oorstelp

13 van vriendelikheid, beduie tandeloos:

14 Jy meen ’n kemmis? Ja, net om die hoek.

15.1 Waarom is die titel van die gedig “Melkkantien” as ’n kantien eintlik ’n

kroeg is?
(2)

15.2 Haal TWEE opeenvolgende woorde uit die gedig aan waaruit die leser 

kan aflei dat die melkkantien ’n goed versorgde plek is.
  (2)

15.3 Hierdie gedig is ’n Italiaanse sonnet.
15.3.1
Verduidelik waaroor die oktaaf handel.
(2)

15.3.2
Verduidelik waaroor die sestet handel.
(2)

15.4
Benoem die rymskema in die oktaaf.
(1)

15.5
Gee EEN voorbeeld van vergelyking uit die gedig. Haal die versreël aan 

waarin dié beeldspraak voorkom.
  (1)

15.6 Skryf die woord in die sestet neer wat vir die leser sê dat dit nie net die


vrou se uiterlike voorkoms is wat verwaarloos is nie, maar dat sy ook arm


van gees is.
(1)

15.7
Oor watter eienskap dink jy het die ou kelnerin beskik wat die goed 
versorgde kelnerinne nie gehad het nie?
(1)

15.8 Is die volgende stelling WAAR of ONWAAR? 

Die laaste versreël is ironies.
(1)
15.9 Gee ’n rede vir jou antwoord op Vraag 15.8.
  



    (2)
15.10 Beskryf die tema van die gedig kortliks en sê ook watter boodskap die 

gedig vir die leser het.
(2½)



[17½]
OF

VRAAG 16

Lees die onderstaande gedig en beantwoord die vrae wat volg.

So long Skipskop – David Kramer
1 Pak op pak op

2 sit jou goedjies op jou kop

3 môre gaan ons weg

4 ver van hier weg

5 Skipskop Skipskop

6 wanneer hou die dinge op

7 swaarkry lê net voor

8 die blou berge oor

9 Overberg se mens is ek gebore

10 op die plek Skipskop

11 nes my pa en sy pa ook

12 hier deur die duine loop onse spore

13 hier op die beach hier langs die see

14 is ek gedoop

15 Wat ken ek anders as die bloudam se branders

16 die wolke en die winde wat hier waai

17 Verkoop jou bootjie

18 pak op jou goedjies

19 sê ma So long Skipskop Skipskop

20 sê goodbye

21 Linkerhand regterhand watsekant

22 lê die plek Misverstand

23 Asseblief meneer sê tog weer
24 is dit die pad wat ons moet môre vat

25 ’n Stukkie hier ’n stukkie daar

26 stukkies van my lewe lê nou deurmekaar

27 tel op tel op vir Shorty en vir Pop

28 gaan haal vir Apie en hou daai kindjie dop

29 Wat ken ek anders as die bloudam se branders

30 die wolke en die winde wat hier waai

31 Verkoop jou bootjie

32 pak op jou goedjies

33 sê ma So long Skipskop Skipskop

34 sê goodbye

35 sê ma So long Skipskop Skipskop

36 sê goodbye

16.1
Wie is die verteller in hierdie gedig en met wie praat die verteller?
(2)

16.2
Watter opdrag word aan die inwoners van Skipskop gegee?
(2)

16.3 Haal ’n versreël uit strofe 1 aan wat vir die leser sê dat hulle besittings


maar min was.
(1)

16.4 Is die volgende stelling WAAR of ONWAAR?

Die verteller se familie woon al dekades lank op die vissersdorpie


Skipskop.
(1)

16.5 Motiveer jou antwoord op Vraag 16.4 met ’n voorbeeld uit die gedig.
  (1)
16.6 Die mense van Skipskop verstaan nie wat met hulle gebeur nie. Skryf


DRIE woorde uit strofe 4 neer wat aandui dat hulle verward is.
(3)

16.7
Verduidelik hoe jy versreëls 25 en 26 (strofe 5) interpreteer.
(2)

16.8
Gee EEN voorbeeld van alliterasie wat in strofe 3 voorkom. Trek 


’n blokkie om die betrokke klanke.
(1)

16.9 Voltooi die volgende sin met die korrekte woorde.

Die leser ervaar ’n emosie van 16.9.1 … omdat die toon van die liedjie

vol 16.9.2 … is na dit wat die vissersgemeenskap op Skipskop nou

verloor het.
(2)

16.10 
Bespreek kortliks die tema van die gedig en sê ook hoe jy oor die

gedwonge verskuiwing van mense voel.




  (2½)

